
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
শৈশব সন্ধ্যা

 


ধীরে ধীরে বিস্তারিছে ঘেরি চারিধার

শ্রান্তি, আর শান্তি, আর সন্ধ্যা-অন্ধকার

মায়ের অঞ্চলসম। দাঁড়ায়ে একাকী

মেলিয়া পশ্চিম পানে অনিমেষ আঁখি

স্তব্ধ চেয়ে আছি; আপনারে মগ্ন করি’

অতলের তলে, ধীরে লইতেছি ভরি’

জীবনের মাঝে—আজিকার এই ছবি,

জনশূন্য নদীতীর, অস্তমান রবি,

ম্লান মূচ্ছাতুর আলােরোদন-অরুণ

ক্লান্ত নয়নের যেন দৃষ্টি সকরুণ

স্থির বাক্যহীন,—এই গভীর বিষাদ,

জলে স্থলে চরাচরে শ্রান্তি অবসাদ।



সহসা উঠিল গাহি’ কোনখান্ হ'তে

বন-অন্ধকারঘন কোন্ গ্রামপথে

যেতে যেতে গৃহমুখে বালকপথিক।

উচ্ছসিত কণ্ঠস্বর নিশ্চিন্ত নির্ভীক

কঁপিছে সপ্তম সুরে; তীব্র উচ্চতান

সন্ধ্যারে কাটিয়া যেন করিবে দু’খান।

		 এই পাতা শেষ সম্পাদিত হয়েছে ০৬:৪৩টার সময়, ৫ ফেব্রুয়ারি ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

